
QISHLOQ XO‘JALIK MAHSULOTLARINI QAYTA ISHLASHDA 

IQ- NURLANISHLARDAN FOYDALANISH ZARURIYATI 

Raxmatov G‘ulomjon Raxmonberdiyevich, Keldiboyev Abduqodir 

Farg‘ona davlat universiteti 
  

Annotatsiya: Meva va sabzavotlarni iste’mol qilinishidan buyon uni qayta ishlash, saqlash, 

eksport qilish choralari ham ko’rilmoqda. Mahsulotlarni nobud qilmasdan aholiga tabiiy holda uzoq 

vaqtga qadar sifatli yetkazib berish hozirgi kunda ommalashgan vazifalardan biridir 

Kalit so‘zlar: meva-sabzavot, qayta ishlash, saqlash, eksport.  

Qishloq ho‘jalik mahsulotlarini qayta ishlashda turli usullardan foydalanish, mahsulotning 

tovar ko‘rinishi, sifat va tarkibini saqlanib qolinishiga xizmat qiladi. Mevalarni yetishtirish bizga 

ma’lumki, mavsumiy hisoblanadi. Aholiga tez, sifatli mahsulotlarni uzoq muddatga qadar yetkazib 

berishni ilmiy asosda tashkil qilish samarali va isrofgarchilikni kam talab qiladigan usullardan 

hisoblanadi. Xorijlik mutaxassislarning e’tiroficha, diyorimizda yetishtirilayotgan meva-sabzavot, 

uzum va poliz mahsulotlari xushta’mligi, sarxilligi, eng asosiysi, tabiiyligi, foydali va to‘yimliligi 

bilan mintaqa hamda jahon bozorida juda xaridorgir hisoblanadi. O‘zbekistonda o‘rik, olxo‘ri, uzum, 

yong‘oq va boshqa ko‘plab qishloq xo‘jaligi mahsulotlarini chetga eksport qilish bo‘yicha dunyoda 

yetakchi o‘nta davlatdan biridir. 

Joriy yilda Toshkentda «O‘zekspomarkaz» AJ ko‘rgazma majmuasida o‘tkazilgan Xalqaro 

meva-sabzavot yarmarkasi mavjud imkoniyatlardan yanada to‘laqonli foydalanish kerakligini 

ko‘rsatdi. Infraqizil nurlanish ta’sirida quritish natijasida olingan mahsulotlar buning isbotidir [1, 2, 

3, 4].  

Yarmarka tashkilotchilari «O‘zbekoziqovqatxolding» XK, «O‘zvinosanoatxolding» XK, 

«O‘zagroeksport» AJ hamda «Xalqaro meva-sabzavot yarmarkasi Direksiyasi» tomonidan tashqi 

bozorlarga jami 1 million tonnadan ziyod ho‘l va 33 ming tonnadan ortiq qayta ishlangan meva-

sabzavot mahsulotlari yetkazib berish bo‘yicha eksport shartnomalarini tuzish va kelgusi yil uchun 

buyurtmalar portfelini yanada takomillashtirishga xizmat qiladi. Yarmarkada yurtimiz fermer, 

dehqon xo‘jaliklari, agrofirmalar va qayta ishlash korxonalari tomonidan ishlab chiqarilgan ho‘l va 

quritilgan meva-sabzavot mahsulotlarining sara turlari namoyishi hamda muqobil energiya manbalari 

asosidagi infraqizil quritish qurilmasi tashkil etildi.  

Shu jumladan Funksional keramika asosidagi infraqizil nurlanish ta’sirida quritilgan 

mahsulotlarning qimmati ham o‘z o‘rniga hos ekanligi asoslandi [5, 6, 7, 8, 9, 10, 11]. 

«O‘zagroeksport» ixtisoslashtirilgan tashqi savdo kompaniyasi ma’lumotlariga ko‘ra, 

yarmarka yakunlari bo‘yicha qiymati 1 milliard dollardan ziyod bo‘lgan 1,4 million tonna 

mevasabzavot mahsulotlarini eksport qilish bo‘yicha 355 shartnoma imzolangan. Meva-sabzavot 

mahsulotlarini qayta ishlashni xalq xo’jaligidagi o’rni va ahamiyati turlichadir. Meva-sabzavotlarni 

saqlash va dastlabki ishlov berishning asosiy vazifasi xom ashyoni kamayishini ogohlantirish va 

to’xtatish hamda ulardan sifatli va ko’p miqdorda mahsulot olish hisoblanadi. Texnologiya xom 

ashyodan unumliroq foydalanishni, shuningdek, uni qayta ishlagandan keyin chiqqan chigitlardan 

o’simlikshunoslik va chorvachilikni rivojlantirishda foydalanishni o’rgatadi.  

Qishloq xo’jalik mahsulotlarini saqlash va qayta ishlashning eng qadimgi usullaridan ko’mib 

yoki ilib saqlash, qoqi olishda quritish kabilar keng qo’llanilgan. Mahsulot saqlashda sabzavot, don, 

meva, go’sht, qazi va tuxumni ko’mib, poliz mahsulotlarini osib saqlash, turli meva, qovun, 

pomildorilardan qoqi olish, uzum, rayxon, kashnich, jambil va qizil qalampirni quritishni amalda 

keng qo’llanilishi, infraqizil nurlanish shular jumlasidandir [12, 13].  

Asosan, infraqizil nurlanishda quritilgan quruq mahsulotlar tez buzilmaydigan hisoblanib, 

ular quruq joyda, shisha, chinni yoki sopol idishlarda, yopiladigan qog’oz va yog’och qutilarda, 

sandiqlarda saqlangan [14, 15].  O’zbekistonda qishloq xo’jalik mahsulotlarini saqlash va qayta 

ishlashning eng qadimgi usullaridan ko’mib yoki ilib saqlash, qoqi olishda quritish kabilar keng 

qo’llanilgan. 

Quritishning tabiiy va sun’iy usullaridan foydalanish maqsadga muvofiqdir. Barcha 

tehnologiyalarning maqsadi mahsulotlarni sifat ko‘rsatkichlarini saqlab qolishga xizmat qiladi. 

